
10 сыйныф 

1. Сүзнең дөрес язылган вариантын билгеләгез: 

а) мәһәбәт; 

ә) мәхабәт; 

б) мәһабәт; 

в) мәһаббәт. 

2. Җавапларны тәңгәлләштерегез: 

а) юньле                    1) 6 аваз, 5 хәреф  

ә) ялкын                    2) 5 аваз, 5 хәреф 

б) мәгънә                   3) 5 аваз, 4 хәреф 

в) каен                       4) 5 аваз, 6 хәреф 

3. Дөрес язу нормалары һәм кагыйдәләре җыелмасы: 

а) синтаксис; 

ә) орфоэпия;  

б) орфография; 

в) графика. 

4. Кайсы сүзнең синонимы дөрес күрсәтелмәгән?  

а) гамәли – тырыш; 

ә) адәм – инсан; 

б) җиһан – дөнья; 

в) хөррият – ирек. 

5. Стилистик кушымчалар кайсы төркемдә? 

а) сыйныфташ, хезмәттәш; 

ә) төпчек, балчык; 

б) энекәш, шәһәрчек; 



в) янчык, капчык. 

6. Затланышлы  фигыльләрдән генә торган рәтне билгеләгез: 

а) хикәя фигыль, боерык фигыль,  шарт фигыль, хәл фигыль; 

ә) хикәя фигыль, боерык фигыль,  шарт фигыль, теләк фигыль; 

б) инфинитив, исем фигыль, хәл фигыль, теләк фигыль; 

в) инфинитив, исем фигыль, хәл фигыль, сыйфат фигыль. 

7. Туган якта һәр тал җырлый, 

Үз-үзенә тын гына (С.Хәким). 

Әлеге җөмләдә үз-үзенә алмашлыгы нинди төркемчәгә карый? 

а) зат алмашлыгы; 

ә) күрсәтү алмашлыгы; 

б) билгеләү алмашлыгы; 

в) билгесезлек алмашлыгы. 

8. Җөмләнең иярчен кисәкләре: 

а) аергыч, хәл, тәмамлык; 

ә) аергыч, тәмамлык, хәл, аныклагыч; 

б) ия, хәбәр; 

в) эндәш сүзләр, кереш сүзләр. 

9. Хәрефләргә туры килгән саннарны языгыз: 

а) җәяү килү                          1) сыйфатлы исем сүзтезмә;  

ә) сөйләшә-сөйләшә бару    2) рәвешле фигыль сүзтезмә; 

б) агач кашык                        3) фигыльле фигыль сүзтезмә; 

в) соңгы фикер                      4) исемле исем сүзтезмә. 

10. Аңламаган сүзендә басым кайсы иҗеккә төшә? 

а) беренче иҗеккә; 



ә) икенче иҗеккә; 

б) өченче иҗеккә; 

в) дүртенче иҗеккә. 

II. Аерып бирелгән сүзгә фонетик анализ ясагыз: 

Сары яфрак. Яшел камыш.  

Тирән күл. Ап-ак томан.  

Зәңгәр чәчәк. Күк тузганак...  

Табигать хискә бирелгән,  

югалткан ул мантыйгын... (Р. Харис). 

III. Аерып бирелгән сүзләргә морфологик анализ ясагыз: 

Хуш, газиз туган авылым! Синдә минем балачагым белән бәйле шатлык-

сөенечләрем, хатирәләрем кала (Ш. Җиһангирова). 

IV. Синтаксик анализ ясагыз: 

Ә менә көн шактый салкынча һәм җиләс, һава исе шулкадәр саф иде ки, 

сәяхәтчеләрнең башы әйләнеп китте (Р. Фәезов). 

V. Сан сүз төркеменә аңлатма бирегез, төркемчәләрен санап,  һәрберсенә 

мисаллар китерегез. 

VI. “Теле барлар – халык булган...” темасына 100 сүздән торган эссе 

языгыз. 


